
ᔭᒥ ᓄᕗᖅ 

ᐊᐅᓚᑦᑎᔨ 

ᓄᓚᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑎᑎᖅᑲᓂᐊᕐᕕᒃ  1379, ᐃᖃᓗᐃᑦ, ᓄᓇᕗᑦ  

X0A 0H0  

ᔭᒥᒧᑦ,  

ᐅᖃᐅᓯᖅ:ᑐᒃᓯᕋᖅᑐᑦ ᖃᐅᔨᓴᐃᓗᑎᒃ ᓇᑕᕐᓇᖃᕆᐊᖓᓂᒃ ᑕᕆᐅᖓᑦ ᐃᖃᓗᒃᓯᐅᕈᒪᔪᑦ ᐊᑯᑭᑦᑐᑦ 

ᐊᒻᒪ ᑲᐅᓱᐃᑦᑑᑉ ᑕᕆᐅᖓᓂ  Jones Sound−ᒥ ᐊᐅᔭᒃᑯᑦ  2013−ᒥ   

ᐊᐃᕕᖅ ᐊᖑᓇᓱᒃᑎᒃᑯᑦ ᖃᐅᔨᓴᐃᓗᑎᒃ ᑕᕆᐅᖓᑦ ᓇᑕᕐᓇᖃᕆᐊᖓᓂᒃ 

ᐃᖃᓗᒃᓯᐅᖅᑕᐅᔪᓐᓇᖅᑐᓂᒃ ᖃᐅᔨᒋᐊᕈᒪᕗᑦ ᐅᒥᐊᕐᔪᐊᒥᒃ ᐊᑐᖅᑐᐊᕐᓗᑎᒃ ᐃᖃᓗᒃᓯᐅᕈᑎᒥᒃ 

ᐊᐅᔭᐅᓂᐊᖅᑐᒥ, ᓄᓇᓖᑦ ᓵᒐᓂ ᓴᐅᒥᐊᓂᓗ. ᑕᓐᓇ ᖃᐅᔨᓴᐃᓂᖅ ᐱᒋᐊᖅᑕᐅᓂᑯ 

ᐊᑕᐅᓯᐊᕋᑎᒃ (2008, 2009 ᐊᒻᒪᓗ 2011−ᒥ) ᓯᑯᒥ ᐊᐅᓚᓴᖅᖢᑎᒃ ᖃᐅᔨᓴᕐᓂᑯᒥᖕᓂᒃ 

ᐱᒋᐊᓪᓚᒃᑲᓐᓂᕈᒪᔪᑦ. ᐃᖃᓗᑲᖅᑐᖅ ᓇᑕᕐᓇᓂᒃ ᖃᐅᔨᔭᐅᓂᑯ ᑭᓯᐊᓂ ᐅᓄᓗᐊᓐᖏᑦᑐᑦ 

ᐃᖃᓗᒃᑕᐅᕝᕕᐅᓂᑯ ᓯᕗᓪᓕᕐᒥ. ᑎᑎᖅᑲᑦ ᐃᓚᐅᕗᑦ ᓇᓗᓇᐃᔭᖅᑐᑦ ᖃᓄᖅ ᐱᓕᕆᔪᒪᒋᐊᖏᓐᓄᑦ 

ᓇᓗᓇᐃᔭᒃᑲᓐᓂᖅᑐᑦ.  

ᐊᐃᕕᖅ ᐊᖑᓇᓱᒃᑎᒃᑯᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑐᒃᓯᕋᖅᓯᒪᓕᖅᐳᑦ ᐃᖃᓗᒃᓯᐅᕐᓂᕐᒧᑦ 

ᐱᒋᐊᕈᑎᓂᒃ ᖃᐅᔨᓴᐃᐅᑎᓂᒃ ᐱᔪᓐᓇᐅᑎᒥᒃ ᑰᑖᒥᒃ ᑐᒃᓯᕋᖅᖢᑎᒃ. ᑰᑕᒥᒃ ᐅᒥᐊᑦ ᐊᑐᕐᓂᐊᖅᑕᒥ 



ᐱᓕᕆᐊᕆᔪᓐᓇᖅᑕᖏᓐᓂᒃ ᐱᔪᒪᔪᑦ. ᐅᒥᐊᖅ ᐊᓪᓛᓐᑎᒃ ᐳᓛᓯᐸᒃ ᐱᓕᕆᔪᓐᓇᖁᓪᓗᒍ 

ᐃᖃᓗᒃᓯᐅᕐᓗᑎᒃ ᐅᓪᓗᓄ 10-ᓄᑦ ᑰᑖ ᓇᒻᒪᓪᓗᓂ.   

ᓂᒋᐅᒃᐳᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᑲᔪᕐᓂᐊᖅᑐᑦ ᑐᒃᓯᕋᖅᑕᑦᑎᖕᓂᒃ, ᐃᖃᓗᒃᓯᐅᕐᓗᑕ 

ᖃᐅᔨᓴᐃᒍᑦᑕ ᐃᖃᓗᖃᕆᐊᖓᓂᒃ ᑕᕆᐅᕗᑦ, ᓇᑖᕐᓇᓂᒃ.  

ᑐᑭᓯᒋᐊᕈᒪᒍᕕᑦ ᑕᒧᑐᒥᖓ, ᐃᖅᑲᓇᐃᔭᕐᕕᖕᓄᑦ ᐅᖄᓚᖏᑦ ᐅᕗᖓ (867) 980-9063 −ᒧᑦ 

ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑎᑎᕋᕈᓐᓇᖅᐳᑎᑦ ᐅᕙᖕᓄᑦ ᐅᕗᖓ gfiviq_hta@qiniq.com  

ᐃᓚᓐᓇᑦ,  

_______________________   

ᓴᐃᐱᑎ ᐊᕿᐊᕈᖅ  

ᐃᒃᓯᕙᐅᑕᖅ 

ᐊᐃᕕᖅ ᐊᖑᓇᓱᒃᑎᒃᑯᑦ 

ᑎᑎᖅᑲᑦ ᐊᔾᔨᖏᑦ ᐅᑯᓄᖓᖅᑕᑦ:  

ᐃᔾᔪᕐᓇᐃᑦᑐᖅ ᔭᐃᒥᓯ ᐊᕆᐊᖅ, ᒪᓂᓯᑕ ᐊᕙᑎᒧᑦ, ᓄᓇᕗᑦ ᒐᕙᒪᒃᑯᖏᑦ  

ᑲᑎ ᑕᐅᑐᓐᖏ, ᐃᓱᒪᑕᖅ, ᓄᓇᓄᑦ ᑐᓐᖓᕕᒃᑯᑦ 

ᓕᐅᓕ ᓴᐅ, ᐊᕕᒃᑐᖅᓯᒪᔪᓄᑦ ᐊᐅᓚᑦᑎᔨ– ᓄᓇᕗᑦ, ᐃᒪᕐᒥᐅᑕᓕᕆᔨᒃᑯᑦ  

ᔭᐃᓴᓐ ᒪᑭ, ᐊᕕᒃᑐᖅᓯᒪᔪᓂ ᐊᐅᓚᑦᑎᔨ, ᕿᑭᖅᑖᓗᖕᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ  

 



ᑐᒃᓯᕋᐅᑎ  ᐊᐃᕕᖅ ᐊᖑᓇᓱᒃᑎᒃᑯᓐᓂᑦ ᖃᐅᔨᓴᐃᓗᑎᒃ ᐃᖃᓗᒃᓯᐅᖅᑐᑦ ᓇᑖᕐᓇᓂᒃ ᑐᒃᓯᕋᐅᑎᖓᑦ 

ᐊᐅᔭᒃᑯᑦ ᐊᑯᑭᑦᑐᑦ ᐊᒻᒪ ᖃᐅᓱᐃᑦᑑᑉ ᑕᕆᐅᖓᓂ (Jones Sound)  2013−ᒥ  

ᐊᐃᕕᖅ ᐊᖑᓇᓱᒃᑎᒃᑯᑦ ᖃᐅᔨᓴᐃᒋᐊᕈᒪᓕᖅᐳᑦ ᐃᖃᓗᒃᓯᐅᕐᓗᑎᒃ ᓇᑖᕐᓇᓂᒃ, ᐅᒥᐊᒥᒃ 

ᐊᑐᕐᓗᑎᒃ ᑕᒪᓇ ᑕᕆᐅᖅ ᓇᑖᕐᓇᓂᒃ ᐃᖃᓗᒃᓯᐅᕐᕕᐅᔪᓐᓇᕆᐊᖓᓂᒃ ᖃᐅᔨᒋᐊᕐᓗᑎᒃ, 

ᖃᐅᓱᐃᑦᑐᕐᒥᐅᑦ. ᐱᖏᐊᖅᑕᐅᓂᑯ ᖃᐅᔨᓴᐃᓂᖅ (2008, 2009 ᐊᒻᒪ 2011−ᒥ) ᐱᓕᕆᐊᖑᒐᒥ ᓯᑯᒥ 

ᐊᐅᓚᓴᖅᖢᑎᒃ, ᐃᖃᓗᒃᓯᒪᔪᑦ ᑭᓯᐊᓂ ᐅᓄᓗᐊᓐᖏᑦᑐᓂᒃ.  

ᐊᑐᖅᓯᒪᔪᑦ  

ᑲᐅᓱᐃᑦᑐᖅ ᓄᓇᓕᐅᕗᖅ ᑕᕆᐅᖓᑦ ᐃᑎᔫᓪᓗᓂ, ᓇᑕᕐᓇᓄᑦ ᐃᓂᒋᔭᐅᔪᒥᓇᑦᑎᐊᖅᑐᖅ. 

ᑭᓚᓗᖓᐃᑦ ᐊᑭᐊᕈᖏᓐᓇ ᓇᓂᔭᐅᕙᒃᑐᑦ ᓂᕿᒋᔭᐅᔪᑦ ᓇᓗᓇᕋᑎᒃ. ᓯᑯᑲᖅᐸᒃᑐᖅ ᐊᑯᓂ, 

ᐅᑭᐅᓕᒫᑲᓴᒃ, ᓯᑰᑉ ᖃᖓᓂ ᐊᐅᓚᓴᕐᕕᐅᓗᓂ ᐃᖃᓗᒃᓯᐅᕐᕕᐅᔪᒥᓇᖅᑐᖅ, ᐸᕐᓃᖅᑐᕐᒥᐅᑕᑎᑐᑦ.  

ᑐᕋᖅᑕᑦ 

ᑕᓐᓇ ᐱᓕᕆᐊᖑᓕᕈᓂ ᖃᐅᔨᓴᐃᓂᖅ ᐃᖃᓗᒃᓯᐅᕐᓗᑎᒃ ᓄᓇᓕᖕᓄᑦ ᑐᕋᖅᑐᖅ, ᖃᐅᔨᓴᐅᑎᐅᔪᖅ 

ᐃᖃᓗᑲᖅᐸᑦ ᓇᑖᕐᓇᓂᒃ ᐃᖃᓗᒃᓯᐅᕐᕕᒃᓴᖅᓯᐅᕈᑎᒋᔭᐅᕗᖅ. ᑕᕆᐅᖅ ᑕᓐᓇ ᓇᑕᕐᓇᓂᒃ 

ᐃᖃᓗᑲᖅᐸᑦ, ᐊᕐᕋᒍᑕᒪᑦ ᐊᐅᓚᓴᕐᕕᐅᑦᑕᕐᓗᑎ ᐃᖃᓗᒃᓯᐅᕐᕕᒃᑕᕋᓱᐊᖅᑐᑦ. ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓂᒃ ᑰᑖᓂᒃ ᑐᒃᓯᕋᖅᐸᓪᓗᑎᒃ ᐃᖃᓗᒃᓯᐅᕈᓐᓇᖁᓪᓗᖏᑦ ᓄᓇᓖᑦ. 

ᐃᒪᕐᒥᐅᑕᓕᕿᔨᒃᑯᑦ ᐊᒻᒪᓗ ᐆᒪᔪᓕᕆᔨᕐᔪᐊᒃᑯᑦ ᐊᖏᖅᐸᖏᑦ ᐃᖃᓗᒃᓯᐅᕐᕕᖕᒥᒃ ᐱᒋᐊᕈᒪᔪᑦ, 

ᐃᖃᓗᖕᓇᑦᑎᐊᖅᐸᑦ.  

ᐃᖃᓗᒃᓯᐅᕐᕕᒃ ᓂᐅᕕᐊᒃᓴᓂᒃ ᐊᒻᒪᓗ ᓴᓗᒻᒪᖅᓴᐃᕕᖃᓪᓗᓂ ᐃᖃᓗᖕᓄᑦ ᐊᐅᓚᑦᑐᒥᓇᖅᑐᖅ. 

ᓄᓇᓕᖕᓄᑦ ᐃᖅᑲᓇᐃᔭᕐᕕᒃᓴᖅ ᑮᓇᐅᔭᓕᐅᕐᕕᒃᓴᖅ, ᐃᖅᑲᓇᐃᔭᒃᓴᑲᓐᖏᑦᑐᖅ ᓄᓇᓕᖕᓂ 

ᐃᓱᒪᒋᓗᒍ.  

ᒪᓐᓇᐅᔪᖅ ᐱᓕᕆᐊᖑᔪᒪᔪᑦ  2013−ᒥ ᖃᐅᔨᓴᐃᑐᐃᓐᓇᖅᐳᖅ ᕿᓂᖅᐳᑦ ᐃᖃᓗᖃᕆᐊᖓ 

ᓇᑕᕐᓇᓂᒃ ᑕᒪᓐᓇ ᑕᕆᐅᖅ. ᐊᒻᒪᓗ ᓇᓂ ᐃᖃᓗᖃᕆᐊᖓᓂᒃ ᓇᓂᓯᒋᐊᕈᑕᐅᔪᖅ. ᖃᐅᔨᔭᐅᔪᑦ 

ᐅᓂᒃᑳᖏᑦ ᐃᒪᕐᒥᐅᑕᓕᕆᔨᒃᑯᓐᓄᐊᖅᑕᐅᓂᐊᖅᑐᑦ, ᕿᒥᕐᕈᐊᖅᐸᓪᓕᐊᓕᕐᓂᐊᕐᒪᑕ ᖃᓄᖅ 

ᐱᖏᐊᑲᖅᑐᓂᒃ ᐃᖃᓗᒃᓯᐅᕐᕕᑲᖅᐸᑦ ᐊᒻᒪ ᓇᑖᕐᓇᑦ ᑕᕆᐅᕐᒥ ᑕᒫᓂ ᖃᓄᖅ ᐅᓄᖅᑎᒋᔭᕆᐊᖏᑦ 

ᖃᐅᔨᓴᖅᑕᐅᓕᕐᓗᑎᒃ.  

ᖃᐅᔨᓴᐃᓗᑎᒃ ᐃᖃᓗᒃᓯᐅᕈᒪᔪᑦ  

ᐊᐃᕕᖅ ᐊᖑᓇᓱᒃᑎᒃᑯᑦ ᓇᖕᒥᓂᖃᖃᑕᐅᕗᑦ ᐅᑭᐅᖅᑕᖅᑐᕐᒥ ᐃᖃᓗᒃᓯᐅᖅᑎᒃᑯᑦ 

ᑲᑐᔾᔨᖃᑎᒋᒃᑯᖏᓐᓂᒃ, (AFA), ᐅᒥᐊᖅᑖᒥᖕᓂᒃ ᐊᑐᖅᑐᐊᖅᑎᑦᑎᔪᓐᓇᖅᑐᑦ ᑕᑭᓂᑲᖅᑐᒥᒃ  

99−ᐃᓯᒐᓂᒃ, ᐅᒥᐊᖅ ᐊᑎᑲᖅᑐᖅ ᒪᓐᓇ, “Atlantic Prospect”,  ”ᐊᑦᓛᓐᑎᒃ ᐳᓚᓯᐸᒃ” ᓄᓗᐊᓄᑦ 

ᐃᖃᓗᒃᓯᐅᕈᑎ ᖃᐅᔨᓴᐃᓕᕈᑎᒃ ᐊᑐᕋᔭᖅᑕᖓᑦ  2013−ᒥ. ᐃᖃᓗᒃᓯᐅᖅᑐᑦ ᐱᑕᖃᕆᐊᖓᓂᒃ 

ᑕᕆᐅᕐᒥ ᑕᕝᕙᓂ ᒥᑭᒋᐊᑲᖅᑐᓂᒃ ᓂᒃᓯᖕᓂᒃ ᐊᐅᓚᓴᐅᑎᖃᓪᓗᑎᒃ ᐃᖃᓗᒃᓯᐅᕈᒪᕗᑦ. ᓄᓇᓕᖕᓂᑦ 

ᐃᓄᖕᓂᒃ ᐱᓕᕆᔨᖃᓪᓗᑎᒃ ᐱᒋᐊᕋᔭᖅᐳᑦ ᖃᐅᔨᓴᐃᔪᑦ, ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ 



ᖃᐅᔨᓴᖅᑎᖓᓐᓂᒃ ᐃᓚᐅᔪᖃᓪᓗᓂ ᖃᐅᔨᓴᐃᔪᖅ, ᒪᓕᖓᑎᒃ ᓱᕋᖅᑕᐅᑯᓇᖏᑦ ᐊᒻᒪᓗ 

ᐅᕝᕙᓘᓐᓃᑦ ᖃᐅᔨᓴᖅᑎᒥᒃ ᐃᓚᐅᔪᖃᕈᓐᓇᖅᖢᓂ, ᒪᓕᒐᑦ ᐊᑐᖅᑕᐅᑦᑎᐊᕆᐊᖏᓐᓂᒃ 

ᖃᐅᔨᓴᐃᓗᓂ. ᐃᖃᓗᒃᑕᐅᔪᑦ ᑯᐊᖅᑎᑕᐅᓂᐊᖅᑐᑦ ᐅᒥᐊᕐᒥ, ᐸᕐᓃᖅᑑᑉ 

ᐃᖃᓗᓕᕆᕝᕕᐊᓄᐊᖅᑕᐅᓚᕐᓗᑎᒃ.  ᑕᐃᑲᓂ ᓴᓗᒻᒪᖅᓴᖅᑕᐅᓗᑎᒃ ᓴᓇᒃᓴᖅᑕᐅᓇᔭᖅᑐᑦ.  

ᑕᕆᐅᖅ Jones Sound ᐊᖏᓂᑲᖅᐳᖅ  20 −ᒥᐃᓕᒥᒃ ᓯᓕᖕᓂᑲᖅᑐᖅ , 75 −ᒥᐃᓕᒥᒃ ᑕᑭᓂᑲᖅᑐᖅ, 

ᐊᒻᒪ ᐃᑎᔪᖅ (ᐆᒪ ᐅᖓᑖᓄᑦ ᐃᑎᓂᑲᖅᑐᖅ 250−ᕙᑕᒻᔅ fathoms) ᓇᑕᕐᓇᓂᑦ ᐃᓂᒋᔭᐅᕗᒃᑐᑐᑦ, 

ᐊᖑᓇᓱᒃᑎᓂᑦ ᑕᑯᔭᐅᕙᒃᑐᑦ ᐊᒻᒪ ᐃᖃᓗᒃᑕᐅᓚᐅᖅᐸᒃᑐᑦ ᐊᒻᒪᓗ ᕿᓚᓗᒃᑲᑦ ᐊᕿᐊᕈᖏᓐᓂ 

ᐱᑕᑲᖅᐸᒃᑐᑦ.  

ᐅᒥᐊᖅ  ”ᐊᑦᓛᓐᑎᒃ ᐳᓚᓯᐸᒃ” ᐅᓯᓂᐊᖅᑐᖅ ᐊᑐᖅᑕᐅᓂᐊᖅᑐᓂᒃ 40−ᓂᒃ ᐳᖅᓯᒪᔪᓂᒃ 

ᓂᒃᓯᕐᓂᒃ, ᐊᑐᓂ 200−ᓂᒃ ᓂᒃᓯᑲᖅᑐᓂᒃ ᐊᐅᓚᓴᐅᑎᓂᒃ (#16).  ᖃᐅᑕᒪᑦ ᐃᖃᓗᒃᓯᐅᕈᒪᕗᑦ 

4−ᓂᒃ ᓂᒃᓯᑲᖅᑐᓂᒃ , 10−ᓂᒃ ᐳᐅᕆᔭᐅᔪᓂᒃ ᐊᑐᕐᓗᑎᒃ. ᐊᑕᐅᓯᖅ ᓂᒃᓯᒃ ᐃᖅᑲᖓᓄᑦ 2 

−ᒥᐃᓕᒧᑦ ᐃᑎᑎᒋᔪᒧᑦ ᑎᑭᑦᑐᓐᓇᖅᑐᒥᒃ, ᖃᐅᑕᒪᑦ  8−ᒥᐃᓕᒧᑦ ᐃᖅᑲᖓᓄᑦ ᑎᑭᑦᑕᕐᓂᐊᖅᑐᖅ. 

ᓯᓚᐅᑉ ᐱᐅᓂᖓ ᒪᓕᓪᓗᒍ ᐃᓱᒪᔪᑦ ᖃᐅᔨᓴᐃᔪᒪᔪᑦ ᐃᖃᓗᒃᓯᐅᕐᓗᑎᒃ ᐅᓪᓗᓄ 10-ᓄᑦ, ᐋᒍᓯᒥ 

ᐱᒋᐊᕈᑎᒃ ᓄᒃᑕᕈᓐᓇᕋᓱᒋᕗᑦ 80−ᒥᐃᓕᓄᑦ, ᓇᑕᕐᓇᖃᕈᒥᓇᖅᑐᓂ ᖃᐅᔨᓴᐃᓗᑎᒃ 

ᐃᖃᓗᒃᓯᐅᕐᓗᑎᒃ, ᐃᓂᒋᔭᐅᔪᒥᓇᖅᑐᓂ.  

ᓄᖅᑲᓕᖅᖢᑕ ᐅᑲᖅᐳᒍᑦ, ᐊᖑᓇᓱᒃᑎᑦ ᖃᐅᔨᒋᐊᕐᕕᐅᓯᒪᔪᑦ ᓄᓇᓕᖕᓂ ᖃᐅᔨᓴᐃᒋᐊᕋᓂᖕᓂᑯᑦ 

ᓯᑯᒥ ᐱᓕᕆᖃᑎᑲᖅᖢᑎᒃ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᓐᓂᒃ ᐊᒻᒪᓗ ᐅᑭᐅᖅᑕᖅᑐᕐᒥ 

ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓂᒃ ᖃᐅᔨᓴᐃᓗᑎᒃ ᐱᐅᓯᐅᓂᐊᖅᑐᒥᒃ ᐋᖅᑭᓯᓇᔭᖅᐳᑦ. 

ᑰᑕᖃᕆᐊᑲᖅᑐᖅ  

ᐊᐃᕕᖅ ᐊᖑᓇᓱᒃᑎᒃᑯᑦ ᑐᒃᓯᕋᐅᑎᒥᒃ ᖃᐅᔨᓴᐃᔪᒪᔪᑦ ᑐᓂᓯᐊᓂᒃᓯᒪᕗᑦ ᐃᒪᕐᒥᐅᑕᓕᕆᔨᒃᑯᓐᓄᑦ, 

ᐃᖃᓗᒃᓯᐅᕈᒪᔪᑦ ᐱᒋᐊᕈᑎᖏᓐᓂᒃ ᐱᔪᓐᓇᐅᑎᒥᒃ ᑐᒃᓯᕋᖅᖢᑎᒃ, ᖃᐅᔨᓴᐅᑎᒥᒃ. 

ᐃᒪᕐᒥᐅᑕᓕᕆᔨᒃᑯᑦ ᑰᑖᒥᒃ ᑐᒃᓯᕋᕐᕕᒋᓪᓗᖏᑦ ᐅᒥᐊᖅ ᐊᑐᖅᑕᐅᓂᐊᖅᑐᖅ ᐅᓪᓗᓄ 10-ᓄᑦ 

ᐊᑐᓪᓗᐊᖅᑐᒥᒃ.  

__________________________   

ᔭᐃᐱᑎ ᐊᑭᐊᕈᖅ  

ᐃᒃᓯᕙᐅᑕᖅ 

ᐊᐃᕕᖅ ᐊᖑᓇᓱᒃᑎᒃᑯᑦ 

ᒪᐃ 10, 2013  

